
UPUTSTVO ZA PACIJENTA
CINNABSIN 
(25 mg + 25 mg + 25 mg + 25 mg) tablete

Cinnabaris trit. D3, Hydrastis trit. D3, Kalium bichromicum trit. D3, Echinacea trit. D1
Homeopatski lijek
Prije primjene ovog lijeka pažljivo pročitajte cijelo uputstvo, jer sadrži Vama važne informacije
Uvijek uzimajte ovaj lijek kako je opisano u ovom uputstvu ili kako Vam je to rekao Vaš ljekar ili farmaceut.

· Sačuvajte ovo uputstvo. Možda će biti potrebno da ga ponovo pročitate.

· Ukoliko imate potrebu za dodatnim informacijama ili Vam je potreban savjet, obratite se svom farmaceutu.

· Ako ispoljite bilo koje neželjeno dejstvo, obratite se svom ljekaru ili farmaceutu. Ovo uključuje i moguća neželjena dejstva koja nisu navedena u ovom uputstvu. Vidjeti dio 4

· Obratite se svom ljekaru ako Vam se stanje ne poboljša ili ako se pogorša.
Sadržaj ovog uputstva:

1. Šta je CINNABSIN i za šta se koristi​​
2. Šta je potrebno znati prije nego počnete uzimati CINNABSIN
3. Kako uzimati CINNABSIN
4. Moguća neželjena dejstva
5. Kako čuvati CINNABSIN
6. Sadržaj pakovanja i dodatne informacije
1. Šta je CINNABSIN i za šta se koristi

CINNABSIN je homeopatski lijek za liječenje akutnog i hroničnog sinusitisa.
Cinnabsin, kombinacija četiri dobro dokazana homeopatska pojedinačna lijeka, posebno je pogodan za liječenje različitih simptoma sinusitisa (frontalni i maksilarni sinusitis). Cinnabaris (Cinabaris) donosi brzo i trajno olakšanje karakterističnih simptoma upala paranazalnih sinusa kao što su tupa glavobolja, pospanost, suzenje očiju i neuralgični bolovi u predjelu lica. Cinnabaris je koristan prije svega u početnoj fazi bolesti. Suprotno tome, sastojci Hydrastis (Hidrasis) i Kalium bichromicum (Kalium bihromikum) djeluju uglavnom na subakutni i hronični tok koji se često susreću kod dugotrajnog sinusitisa. Sva tri sastojka pomažu u smanjenju otoka sluznice i olakšavaju nosno disanje. Smanjujući lučenje sluzi i flegma, oni također olakšavaju osjet pritiska u cijeloj regiji glave. Četvrti sastojak, Ehinacea (Ehinaceja), daje opći poticaj imunološkom sistemu. Kod febrilnih infekcija pospješuje oporavak i smanjuje vjerovatnoću ponovne infekcije uopće.
2. Šta je potrebno znati prije nego počnete uzimati CINNABSIN
Nemojte uzimati  CINNABSIN
-  kod djece ispod 2 godine starosti;

-  ukoliko ste trudni;
- ukoliko ste hipersenzitivni (alergični) na Ehinaceju ili druge komponente proizvoda navedenih u dijelu 6.
U principu, ovaj se lijek ne smije koristiti u slučaju progresivnih sistemskih bolesti (poput tuberkuloze, sarkoidoze), sistemskih bolesti sistema bijelih krvnih zrnaca (npr. leukemija i leukoza), autoimunih bolesti (npr. Upalnih bolesti kolagena (kolagenoze), multipla skleroza), imunodeficijencija (AIDS, HIV infekcije), imunosupresija (npr. nakon transplantacije organa ili koštane srži, hemoterapija), hronične virusne bolesti.
Upozorenja i mjere opreza
Postoji mogući rizik od anafilaktičkih reakcija kod atopijskih bolesnika. Atopični bolesnici trebaju se posavjetovati sa svojim liječnikom prije upotrebe ovog lijeka.
Posavjetujte se sa ljekarom:
· u slučaju oticanja lica, povišenja tjelesne temperature i jake glavobolje, 
· ako se Vaše stanje ne poboljša ili se pogorša tokom prva dva dana liječenja, 
· kod neobjašnjivih ili novih simptoma potrebno je potražiti ljekarsku pomoć.
Djeca

Nemojte upotrebljavati CINNABSIN kod djece ispod 2 godine starosti.

Uzimanje drugih lijekova i CINNABSINA

Interakcije sa drugim lijekova nisu zabilježene. Kažite svom ljekaru ili farmaceutu ako uzimate, ako ste do nedavno uzimali ili postoji mogućnost da uzmete bilo koji drugi lijek. 

Uzimanje hrane i pića sa CINNABSINOM
Loše navike života, kao i stimulansi ili iritansi i duhan, mogu negativno uticati na dejstvo homeopatskog lijeka.
Trudnoća,dojenje i plodnost

Nemojte uzimati ovaj lijeka ako ste trudni jer sadrži Ehinaceju. Ako dojite, konsultujte se sa svojim ljekarom prije uzimanja ovog lijeka.

Upravljanje vozilima i rad na mašinama

CINNABSIN nema uticaja na sposobnost vožnje i upravljanja mašinama.
CINNABSIN sadrži laktozu (mliječni šećer) i pšenični škrob
Ako znate da imate netoleranciju na određene šećere, savjetujte se s ljekarom prije uzimanja lijeka.
Ovaj lijek se smatra podnošljivim kod ljudi koji boluju od celijakije. Pacijenti koji imaju alergiju na pšenicu (različito od celijakije) ne bi trebali koristiti ovaj lijek.

3. Kako uzimati CINNABSIN 

Ukoliko Vam ljekar nije drugačije propisao uvijek uzimajte kako Vam je doktor ili farmaceut rekao. Ako niste sigurni, posavjetujte se sa ljekarom ili farmaceutom. Preporučena doza je:
Odrasli u akutnim stanjima: 1 tableta se uzima svakih sat vremena, do maksimalno 12 tableta dnevno, dok ne nastupni poboljšanje. U nastavku terapije uzeti 1-2 tablete 3 puta dnevno. 
Primjena kod djece 
Djeca od 2 do 5 godina: u akutnim stranjima uzeti 1 tabletu 3 puta dnevno, dok ne nastupi poboljšanje. Za nastavak liječenja nastaviti uzimati 1 tabletu 3 puta dnevno.
Djeca od 6 do 11 godina starosti: u akutnim stranjima, uzeti 1 tabletu svaka dva sata, do maksimalno 6 tableta dnevno, dok ne nastupi poboljšanje. Za nastavak liječenja, uzeti 1 tabletu 3 puta dnevno.

Djeca od 12 godina i starija: u akutnim stanjima, uzeti 1 tabletu svakog sata, do maksimalno 12 tableta dnevno, dok ne nastupi poboljšanje. Za nastavak liječenja, uzeti 1-2 tablete 3 puta dnevno.

U hroničnim stanjima; djeca i odrasli trebaju uzeti 1 tabletu 3 puta dnevno. Preporučeno je nastaviti liječenje od 4 do 6 sedmica.

Tablete treba ostaviti da se otope polako u ustima. Za djecu, tablete se mogu otopiti sa malo vode.

Ne treba uzimati tablete zajedno sa hranom ili pićem. Ostavite interval od namjanje pola sata.

Cinnabsin nije preporučen uzimati duže od 4 sedmice bez konsultovanja s ljekarom.

Ako uzmete više lijeka CINNABSIN nego što ste trebali

Nema štetnih efekata u slučaju predoziranja. 
Ako uzmete značajno veću dozu ovog lijeka, trebali biste se posavijetovati sa ljekarom.
Ako ste zaboravili uzeti CINNABSIN
Ne uzimajte duplu dozu da biste nadoknadili preskočenu tabletu. 

Ako prestanete uzimati lijek CINNABSIN
Nema štetnih efekata nakon prestanka uzimanja CINNABSIN.

U slučaju bilo kakvih nejasnoća ili pitanja u vezi sa primjenom lijeka CINNABSIN obratite se svom ljekaru ili farmaceutu. 

4. Moguća neželjena dejstva
Kao i svi drugi lijekovi, lijek CINNABSIN može izazvati neželjena dejstva, iako se ona ne moraju ispoljiti kod svih.
U vrlo rijetkim slučajevima mogu se javiti reakcije preosjetljivosti kao što su kožni osip i gastrointestinalne smetnje nakon uzimanja Cinnabsin tableta. 
Nakon uzimanja lijekova koji sadrže Ehinaceju zabilježeni su osip na koži, pruritus i u rijetkim slučajevima oticanje lica, otežano disanje, vrtoglavica i pad krvnog pritiska. U tom slučaju prekinite liječenje i posavjetujte se s lječnikom.
Ehinaceja može izazvati alergijske reakcije kod atopijskih bolesnika (npr. pacijenata sa sijenom groznicom, neurodermatizmom, alergijskom astmom).
Ako se pojača salivacija, smanjite doziranje ili prestanite uzimati Cinnabsin.
Napomena: prilikom uzimanja homeopatskih lijekova, trenutne žalbe mogu se privremeno pogoršati (početno pogoršanje homeopatskog oblika). U takvim slučajevima, unos treba prekinuti i kontaktirati ljekara.
Prijavljivanje sumnje na neželjena dejstva lijeka
U slučaju bilo kakvih neželjenih reakcija nakon primjene lijeka, potrebno je obavijestiti Vašeg ljekara ili farmaceuta. Ovo  podrazumjeva sve moguće neželjene reakcije koje nisu navedene u ovom uputstvu o lijeku, kao i one koje jesu.
5. Kako čuvati CINNABSIN
Lijek CINNABSIN morate čuvati izvan dohvata i pogleda djece.

Lijek CINNABSIN se ne smije koristiti poslije isteka roka trajanja navedenog na blisteru i pakovanju. 

Lijek čuvati na temperaturi do 25°C.

6. Sadržaj pakovanja i dodatne informacije

Šta  CINNABSIN sadrži
1 tableta (250 mg) sadrži sljedeće aktivne supstance:  
· Cinnabaris trit. D3 

25 mg
· Hydrastis trit. D3 

25 mg

· Kalium bichromicum trit. D3 
25 mg 
· Echinacea trit. D1       

 25 mg

Ostali sastojci su: laktoza monohidrat, pšenični škrob, magnezij stearat.

Kako  CINNABSIN izgleda i sadržaj pakovanja;
Blisteri od PVC i aluminijske folije sa po 20 tableta.
60 tableta u kartonskoj kutiji sa uputstvom za upotrebu.

Režim izdavanja lijeka
Lijek se izdaje bez ljekarskog recepta.

Ime i adresa nositelja dozvole za stavljanje u promet gotovog lijeka

Alpen Pharma d.o.o.
Husrefa Redžića 9, 71000 Sarajevo,
Bosna i Hercegovina
Ime i adresa proizvođača lijeka (administrativno sjedište)  
Dr. Gustav Klein GmbH 

Steinenfeld 3, 77736 Zell am Harmersbach 

Njemačka

Ime i adresa proizvođača  gotovog lijeka

Dr. Gustav Klein GmbH 

Steinenfeld 3, 77736 Zell am Harmersbach 

Njemačka

Broj i datum rješenja o dozvoli za stavljanje gotovog lijeka u promet

Broj rješenja: 04-07.3-2-9113/24, od 28.04.2025.godine
Datum revizije

28.04.2025.godine

